
GOUVÈNÈ CUOMO ANONSE SIBVANSYON KONPETITIF SUNY RESEARCH NETWORKS OF EXCELLENCE 

POU SIPÒTE SYANS AK LAVANT KOMÈSYAL 

 

 

Ap Pran Avantaj sou Pwogram Inovasyon avèk Premye Rezo, “SUNY 4E,” pou konsantre sou Enèji 

Anviwònman, Ekonomi ak Edikasyon 

 

 

Jodi a, Gouvènè Andrew M. Cuomo te anonse State University of New York pral lanse premye nan kat 

SUNY Networks of Excellence pou sipòte plis kolaborasyon nan rechèch ant SUNY ak patnè endistri yo 

pou yo kapab sipòte aktivite lavant komèsyal. Rezo “SUNY 4E” sa a pral konsantre sou defi sosyete a nan 

enèji, anviwònman, ekonomi ak edikasyon. 

 

SUNY Networks of Excellence se pati Pwogram Inovasyon Gouvènè Cuomo ki gen ladan START-UP NY, 

enkibatè “Hot Spots,” New York State Venture Capital Fund ak NYS Innovation Network pou sipòte lespri 

antrepriz ak kwasans ekonomik nan patenarya piblik-prive epi pou bay chèchè yo zouti yo bezwen pou 

pote lide yo sou mache a.  

 

Gouvènè Cuomo di konsa, “SUNY se premye nan peyi a an fonksyon dimansyon li, enpòtans li, ak gwoup 

pwofesè espè li, sa ki fè li yon resous enpòtan nan kreye kwasans ekonomik nan eta nou an. SUNY 

Networks of Excellence (Rezo Ekselans SUNY) sa yo pral reyini syantifik ak chèchè prensipal nou yo pou 

montre fason nou konprann gwo pwoblèm sosyete a, epi pou atire nouvo kapital antrepriz pou envesti 

nan aktivite lavant komèsyal k ap rezoud pwoblèm nou nan enèji, anviwònman, ekonomi ak edikasyon. 

Nan Pwogram Inovasyon nou an, pwojè sa a pral ede pote pi bon lide nou yo sou mache a isit la nan Eta 

New York.” 

 

Chak rezo pral rasanble syantifik ak etidyan ki nan kanpis SUNY toupatou nan eta a pou kolabore sou 

pwogram rechèch komen ki espesifik pou sijè, pou kreye yon anviwònman rechèch ki pi detèmine ak 

efikas nan Eta New York pandan y ap ogmante opòtinite akademik ak karyè pou etidyan yo. 

Chanselye SUNY, Nancy L. Zimpher, di konsa, “SUNY Networks of Excellence (Rezo Ekselans SUNY) pral 

mete sistèm nou an nan yon pozisyon pou vin yon premye rezo global nan domèn enpòtan rechèch tankou 

enèji, swen sante, newo-syans ak manifakti, epi l ap bay gwoup pwofesè nou yo ak etidyan nou yo dwa 

pou gen yon gwo enpak pozitif k ap dire lontan sou  sosyete a. Sa ki enpòtan an, rezo yo pral fè gwoup 

pwofesè SUNY ki pi ekselan ak resous sant lan lè yo mete yo ansanm avèk sa ki nan sektè prive a.” 

 

Dr. Tim Killeen, Prezidan SUNY Research Foundation (RF) ak Vis-Chanselye SUNY pou Rechèch, di konsa, 

“Devlopman rezo kolaborasyon avèk chèchè nan SUNY ap amelyore mwayen nou pou fè konpetisyon 

pou lajan nouvo sibvansyon, epi li ekspoze gwoup pwofesè nou yo ak anplwaye nou yo nan kalite 

anviwònman  entèlektyèl k ap anrichi, edike ak sipòte etidyan nou yo pidevan. Pouswit nou avèk rezo 

sòti nan yon rekòmandasyon SUNY Research Council mete anplas pou pouswiv rechèch SUNY mete 

anplas pou pouswiv rechèch entè-disiplinè nan tèt ansanm avèk biznis yo ak endistri a. Rezo yo pral ede 

atire biznis pou asosye avèk SUNY pou sipòte pwojè START-UP NY Gouvènè Cuomo. “  

 

SUNY Research Foundation pran angajman pou $4 milyon dola pou sipòte Research Networks of 

Excellence (Rezo Ekselans Rechèch). Se yon konsòsyòm kanpis SUNY ki pral kowòdone chak rezo, epi 

konsòsyòm nan ap dirije an komen epi l ap sipèvize yon pwosesis pou bay sibvansyon konpetitif. 

 

Premye pwosesis sibvansyon konpetitif la te kòmanse jodi a pou konsepsyon SUNY 4E. Kowòdinasyon 

SUNY 4E se University at Albany, Binghamton University, ak SUNY College of Environmental Science and 

Forestry (ESF). Fiti rezo yo pral gen ladan UNY Health Now, SUNY Brain, ak SUNY Materials and Advanced 

Manufacturing.  

 

Vis-Prezidan University at Albany pou Rechèch, James A. Dias, di konsa, “Travay rezo ekselans 4E rezoud 

gwo pwoblèm ki sipòte pwojè Smart NY Gouvènè Cuomo epi ki bay repons pou komisyon 2100 Gouvènè 

a ki gen responsablite pou amelyore detèminasyon ak preparasyon New York pou reponn nan gwo move 

tan. SUNY fikse yon nouvo prensip ak yon ba ki wo pou ankouraje rezo a gen enpak sou aplikasyon 

global dekouvèt li yo lè li fè diskisyon sou endistri ak règleman toutotou prèv syantifik ak valè sosyete, 

epi lè li kreye pwochen jeneral syantifik nan aprantisaj avèk eksperyans nan yon kontèks syans ki baze 

sou ekip.”  

 

Bahgat Sammakia, Vis-Prezidan pou Rechèch ak Pwofesè Distenge Jeni Mekanik nan Binghamton 

University, di konsa “Mwen kontan anpil pou travay avèk gwoup pwofesè yo sou zòn rechèch 

transfòmasyon sa a. Si nou kapab rezoud gwo defi ki asosye avèk enèji ak anviwònman, kominote nou yo 

ap jwenn avantaj epi sosyete nou an ap jwenn avantaj tou. Pwogram Networks of Excellence gen 

posiblite pou pote rekonesans nasyonal ak rekonesans global ak gwo finansman pou rechèch nan kanpis 

nou yo.” 

 

Prezidan SUNY ESF, Cornelius B. Murphy, Jr., di konsa, “College of Environmental Science and Forestry 

kontan anpil pou sipòte Gouvènè Cuomo, SUNY, ak Research Foundation pou avanse kat Rezo Ekselans 

SUNY, epi sitou, pwogram SUNY 4E. Sipò finansye RF bay la pral ede State University of New York pou 

bay gid nasyonal nan Enèji ak Anviwònman an.” 

Tout kanpis eta opere ki gen sant inivèsite, kolèj konplè ak kolèj teknik kalifye pou reponn epi resevwa 

finansman, si yo ta chwazi pwojè yo. 

 

Ou dwe remèt aplikasyon pou finansman SUNY 4E anvan 1ye oktòb 2013 pou pwojè k ap kòmanse 1ye 

desanm 2013. Pwojè yo dwe fini nan yon ane. Finansman disponib pou:  

• Pwojè rechèch ak etid pilòt kolaborasyon entè-disiplinè/disiplinè kwaze, plizyè chèchè, plizyè 

kanpis  

• Lajan pou vwayaj pou chèchè nan kanpis SUNY yo pou fè rankont pou kreye epi devlope 

patenarya.  

• Seri oratè k ap reyini gwoup pwofesè SUNY ak etidyan k ap vizite yo pou egzamine nouvo 

tandans yo epi pou revize rezilta enteresan yo. 

• Echanj ant etidyan yo (ansanm ak opòtinite pou eksperyans rechèch pou etidyan premye oswa 

dezyèm sik yo) ant kanpis SUNY pou devlope efò kolaborasyon; epi/oswa 

• Sesyon Enfòmasyon/Enstiti pou gwoup pwofesè SUNY a etidyan k ap vizite yo.  

 

Enfòmasyon sou START-UP NY 

Se Gouvènè Andrew M. Cuomo ki te lanse li, epi Lejislati Eta New York te vote li nan mwa jen 2013.  

START-UP NY pral transfòme kanpis SUNY yo ak kominote inivèsite yo nan eta a an kominote san taks – 

tankou san taks sou revni pou anplwaye yo, epi san taks sou lavant, san taks sou pwopriyete oswa san 

taks sou biznis pou 10 zan. START-UP NY pral atire nouvo biznis ak envestisman toupatou nan nasyon ak 

toupatou sou latè nan pou New York lè li bay yon opòtinite pou opere nèt san taks pandan l ap asosye 

avèk enstitisyon klas mondyal edikasyon avanse, rechèch ak inovasyon. START-UP NY annamoni avèk 

misyon ansèyman, rechèch ak sèvis piblik SUNY; sa ki fasilite angajman avèk endistri, akselerasyon 

konesans, translasyon rechèch an aplikasyon pratik ak livrezon mendèv 21yèm syèk ki endike biznis yo 

bezwen grandi ak devlope. 

